2017-2018 уку елы

Татар теле һәм әдәбияты буенча 
сораулар һәм биремнәр
Татар теле. 5-7 сыйныфлар
1. Татар алфавиты ничә сузык аваз хәрефтән тора?

а) 10

+ б) 12

в) 11                             




        (5 балл)                                                       

2. Фрезеологик әйтелмәләрнең рус телендәге  эквивалентларын язарга:

· баш катыру - морочить голову
· вакыты җиткәнче -  до поры до времени
· вәгъдә –иман - уговор дороже денег
· дөресен (генә) әйткәндә - по правде говоря
· ике агач арасында адашу - заблудиться в трёх соснах

(5 балл)
3. Басымы беренче иҗеккә генә төшкән сүзләрне күрсәтегез:
+а) кайчанга, һичнинди, яшьтер, һәрьяк, кызмы, хәтта

б) вәгъдә, сәгать, киләсез, килгәнсез, аныңча

в) карама, күрмә, сәбәп, көлмә, юма                                                    (5 балл)

4. Сүзгә яңа грамматик мәгънә яисә мәгънә төсмере өстиләр:

а) зат-сан кушымчалары
б) сүз ясагыч кушымчалар
+ в) форма ясагыч кушымчалары                                                                 (2 балл)
5. Кушымчалары өчәү булган исем:
+ а) Яфәсә
б) Язгөл
в) Юллыбикә                                                                                                   (3 балл)
6.Кайсы төркемгә бер сүз ялгыш кергән:
а) акыллы, аңлы, башлы
б) бизәкле, рәсемле, чигелгән
+ в) файдалы, кирәкле, тәртипле                                                              (5 балл)

7.Кайсы төркемдәге сүзләрнең барысы да асыл сыйфатлар гына түгел:

а) күк, тәкәббер, юан
б) тәмле, каты, озын 
+ в) кыска, киң, фәнни                                                                                   (5 балл)
8. Рәт гармониясенә буйсынган сүзләрне күрсәтергә
Алмагач,  көнбагыш, мәкалә, көнкүреш, сызыкча, тимерчелек, мәйдан, тузганак, гомер, мөнәсәбәт, җимеш, машина, тәмам, сунарчы, сандугач, кабахәт, кардәш, көнбатыш, эшче







(10 балл)

Әдәбият. 5-7 сыйныфлар
1. Себер татарларының календарь, гаилә-көнкүреш һәм дини йолаларын санагыз (1-5 балл): каз өмәсе, әмәл, балага исем кушу, карга боткасы, корбан бәйрәм, боз озату, сабантуй һ.б. 
2. Бирелгән өзекнең нинди әсәрдән алынганын билгеләгез, авторын һәм жанрын атагыз.
«Җәй көне: эссе һавада мин суда коенам, йөзәм,
Чәчрәтәм, уйныйм, чумам, башым белән суны сөзәм.
Шул рәвешчә бер сәгать ярым кадәрле уйнагач,
Инде, шаять, бер сәгатьсез тирләмәм дип уйлагач,
Йөгереп чыктым судан, тиз-тиз киендем өс-башым;
Куркам үзем әллә нидән, юк янымда юлдашым» (1-5 балл)

Җавап: Г.Тукай “Су анасы”, әкият. 
3. Җирле шагыйрь Б. Сөләйманов шигырләрендә автор тарафыннан кулланылган тропны күрсәтегез. Бәйләүче чараларны билгеләгез. 
Бер уйласам,

Син шундый якын

Гомерлеккә сөйгән яр сыман.

Бер уйласам

Син шундый ерак,

Кавказ тауларының түбәсендә

Агарып ла яткан кар сыман.

                      (“Бер уйласам...”)

Йөрәк түгел

Гүя дулкыннарның

Кага кебек күкрәк читлегем.

                 (“Китүләре бик авыр икән”)

Акчарлак күк

Җаным өзгәләнә,

Җирсүнең дә була юл башы.

               (“Диңгез буенда”)

                                                                                                                                    (1-10 балл)

Җавап: чагыштыру (сыман, гүя, кебек, күк). 
2017-2018 уку елы

Татар теле һәм әдәбияты буенча 
сораулар һәм биремнәр
Татар теле. 8-9 сыйныфлар

1. Ъ хәрефе кайсы очракта аеру билгесе булып килә?

+ а)  рус теленнән кергән сүзләрдә;

б)  иҗекнең нечкә әйтелешен белдергәндә;

в)  к, г хәрефләренең [қ], [ғ] дип укылышын белдергәндә.                              (5 балл)

2. Хәреф саны аваз саныннан кимрәк булган сүзләрне күрсәтегез:

а)  микъдар, вәгъдә, табигать;
+ б)  яңгыр, рәхмәт, яфрак;
в)  яшьлек, ерак, юка.                                                                                        (5 балл)

3. Фразеологик әйтелмәләрнең дәвамын табыгыз:

1)  Эшләгән үлмәс




а) сары алтын
2)  Хөрмәт сөйсәң




б) эшләмәгән көн күрмәс.
3)  Күңел курка




в) хезмәт сөй
4)  Сабыр төбе




г) кул эшли

(5 балл)

1Б, 2В, 3Г, 4А
4. “Кызылы – безнең яраткан чәчәгебез”
җөмләсендәге сыйфатның үзгәрешен нинди күренеш дип атыйлар? 

а)  сыйфатның исемне ачыклап килүе;

+ б)  сыйфатның исемләшүе;

в)  килеш, тартым, күплек белән төрләнүе.                                                       (5 балл)

5. Түбәндәге рәвешләрнең төркемчәләрен кайсы җавап дөрес тәртиптә бирә?

Ерак, мамыктай, байтак, берьюлы, тикмәгә.

а) күләм-чама, охшату-чагыштыру, урын, сәбәп-максат, саф, 
б) сәбәп-максат, охшату-чагыштыру, саф, күләм-чама, урын 
+ в) урын, охшату-чагыштыру, күләм-чама, саф, сәбәп-максат                            (5 балл)

6. Җөмләдә сүз төркемнәрен билгеләгез:

                   исем             сыйф.        сыйф.       исем          исем     исем           исем          фиг.
Укытучыларга җылы йомшак шәлләр, чәй сервизы бүләк иттеләр                 (10 балл)
7. Татар телендә ничә мөстәкыйль cүз төркеме бар?

а)  8 ;  

 б)  7 ; 

+  в)  6 .                                                                                                                          (5 балл)

Әдәбият. 8-9 сыйныфлар
1. Татар халык авыз иҗаты жанрлары, аларның балаларга белем һәм тәрбия бирүдәге роле.                                                                                                    (1-10 балл)

2. Бөек Ватан сугышы чоры әдәбиятында поэзия үсеше. Шагыйрьләр иҗатында төп фикерләр. (Ф.Кәрим, М.Җәлил, Х.Туфан һ.б. иҗаты мисалында)               (1-10 балл)

3. Җирле язучылар иҗатының үзенчәлеге, алар иҗатында күтәрелгән проблемалар.                                                                                                             (1-10 балл)

2017-2018 уку елы

Татар теле һәм әдәбияты буенча 
сораулар һәм биремнәр
Татар теле. 10-11 сыйныфлар
1.  Тиешле хәрефләрне үз урыннарына куеп языгыз:

Аһәң (х, һ), могҗиза (а, ә), ниһаять (х, һ), мөлаем (о, ө), ят (ъ, ь), олыгаю (о, ы), соры (о, ы), елъязма (ъ, ь), олуг (ь, ъ), дәгъва (ъ, ь), гариза (а, ә), 

мөхәррир (а, ә).                                                                                                      (10 балл)

2. Төшеп калган хәрефләрне һәм тиешле тыныш билгеләрен куеп языгыз:

Ерак ачык күктә нурлы йолдызлар калка башлый. Төн якынайган саен, алар арталар, күбәяләр, шул хәлгә җитәләр ки, бөтен күк йөзе якты алмазлар белән зиннәтләнә. Карыйсың да үзеңне, дөньяңны онытасың. Гүя хыялың сине икенче дөньяларга, матурлык, изгелек белән, шигърият белән тулган яңа илаһи галәмнәргә алып китә. Йөрәгеңне ташка әйләндергән авыр газаплар, башны чуалткан зур, кечек борчулар кодрәт кулы белән алып ташланалар, тирән мәсгудият эченә чумасың. (Г.Ибраһимов.).                                                                                                     (10 балл)

3. Җөмлә кисәкләрен билгеләп, асларына сызыгыз: 

Төз түгел куллар, аяклар да ботак-тармак кеби (Г. Тукай).                      (10 балл)

4. Да, дә, та, тә кисәкчәләрен шундый ук теркәгечләрдән һәм кушымчалардан ничек аерырга була? Мисаллар белән күрсәтегез.                                                (5 балл)

5. Сыйфат фигыльләр нәрсәләр белән төрләнә?

а) наклонение белән;

+ б) килеш белән;

+ в) барлык-юклык, заман, зат-сан                                                                 (5 балл)

6. Эше юк кеше тоташ йоклый (К. Насыйри).
+ а) иярчен аергыч җөмлә;

б) иярчен урын җөмлә;

в) иярчен вакыт җөмлә.                                                                                  (5 балл)

7. Китапның битләре кызылга буялган җөмләсендәге билгеләнгән сүз нинди сүз төркеменә керә?

+ а) исемләшкән сыйфат;

б) сыйфат;

в) сыйфат фигыль.                                                                               (5 балл)

Әдәбият. 10-11 сыйныфлар
1. Хәзерге татар әдәбиятында милли һәм гомумкешелек проблемаларының чагылышы. (Телне саклау, милли йолалар, гореф-гадәтләрне саклау, замана проблемалары).                                                                                                         (1-10 балл)

2. Хәзерге чор татар әдәбияты буенча яраткан язучыгыз иҗатына анализ ясагыз, бәя бирегез.                                                                                                               (1-10 балл)

3. Җирле язучылар иҗаты, аларның үзенчәлекле яклары.                       (1-10 балл)
